
				এই পাতাটির মুদ্রণ সংশোধন করা প্রয়োজন। 
।
৪৬০
টম ব্রাউনের স্কুলজীবন।। ঘুযিলড়াই হইত ঠিক সেই যায়গায় সে শুইয়া ছিল। এইখানে সে তাহার প্রথম ও শেষ লড়াই লড়িয়াছিল। সেই দৃশ্য তাহার মনশ্চতে পুনরুদিত হইল, সে যেন চকের মধ্য হইতে চীৎকারধ্বনি শুনিতে পাইতে লাগিল, ফেন ইষ্টের কণ্ঠস্বর তাহার কাণের কাছে ফিসফিস করিতে লাগিল, এবং হাতার ওপারে আচাষের খাস দরজার দিকে দৃষ্টিপাত করিতে এমনই মনে হইল যে এইবার বুঝি সেই দীর্ঘাকার পুরুষ ক্যাপ ও গৌন পরিয়া দরজা খুলিয়া এলম গাছের তলা দিয়া সুদীর্ঘপাদবিক্ষেপে তাহার নিকট চলিয়া আসিবেন।
, না, সে দৃশ্য আর সে দেখিতে পাইবে না। গােল বারুজে নিশান আর উড়িতেছে না; স্কুলবাড়ীর জানালার সব ফিরকি আঁটা; আবার নিশান উড়িবে, আবার জানালার ফিরকি খুলিবে, কিন্তু সে একজন আগন্তুকের অভ্যর্থনার নিমিত্ত। যাহাকে সে শ্রদ্ধা ও সম্মান করিত তাহার সমস্ত পার্থিব অবশেষ ভজনালয়ের কুট্টি মতলে শীতল ও নিস্পন ভাবে শায়িত। সে একবার সেই স্থানটি গিয়া দেখিবে এবং তারপর চিরদিনের মত চলিয়া যাইবে। নূতন লােক, নূতন ব্যবস্থা অন্যের পক্ষে চলিতে পারে; যাহারা উদীয়মান নক্ষত্রের উপাসনা করিবে করুক, অন্ততঃ সে যে সূর্য অস্তমিত হইয়াছে তাহার প্রতিই নিষ্ঠাপরায়ণ থাকিবে। এই ভাবিয়া উঠিয়া গিয়া সে ভজনালয়ের দরজা খুলিলতখন সে মনে করিতেছিল যে এত বড় দেশটার মধ্যে সেই বুঝি একা শােকগ্রস্ত, এবং এইভাবে আপনার স্বার্থপর পরিতাপের সম্পত্তি করিতেছিল। . সে দ্বারমণ্ডপ পার হইয়া খালি বেঞ্চিগুলির দিকে স্মৃতি নিক্ষেপ করিয়া খামিল। এখনও তাহার হৃদয় স্পদ্ধিত ও স্ফীত ছিল, সে গিয়া যে আসন ষষ্ঠ ফরমের ছাত্ররূপে শেষ অধিকার করিয়াছিল সেই
।
।
।

